
ЯНГИ ЎЗБЕКИСТОНДА ЭЛ АЗИЗ, ИНСОН АЗИЗ

Ўзбекистон Республикаси 
Президенти Шавкат Мирзиёевнинг  
Самарқанд шаҳрида “Буюк ипак 
йўли” халқаро туризм марказининг 
очилишига бағишланган тантанали 
маросимдаги нутқи
Ассалому алайкум, ҳурматли Самарқанд аҳли!
Муҳтарам меҳмонлар!
Бугун сиз, азизлар билан, барчамиз учун қадр-

ли бўлган Самарқанднинг янги қиёфасини белгилаб 
берадиган муҳташам мажмуа – “Буюк ипак йўли” 
халқаро туризм марказининг тантанали очилиш 
маросимида учрашиб турганимдан хурсандман.

Халқимизнинг ақл-заковати ва фидокорона 
меҳнати билан бунёд этилган ушбу мажмуа Янги Ўз-
бекистонни барпо этиш йўлидаги яна бир салмоқли, 
зафарли натижа бўлди, десак, айни ҳақиқатни айт-
ган бўламиз.

Қадимий ва навқирон Самарқанд бағрида қад 
ростлаган мана шундай замонавий, улуғвор меъмо-
рий мажмуа барчамизга, бутун халқимизга муборак 
бўлсин, буюрсин!

Азиз юртдошлар!
Ҳаммамизга яхши маълум, Самарқанд – миллий 

давлатчилигимиз ва умуман, жаҳон цивилизацияси 
тарихида алоҳида ўринга эга. Ушбу боқий шаҳар та-
рихимиздаги иккала Ренессанс даврининг юзага ке-
лиши ва ривожида муҳим роль ўйнаган.

Буюк Амир Темур бобомиз ўзи барпо этган қуд-
ратли салтанат учун айнан Самарқанд шаҳрини пой-
тахт этиб белгилагани ҳам албатта бежиз эмас.

Ушбу заминда шаклланган қутлуғ анъаналарни 
изчил давом эттирган ҳолда, Самарқанднинг қади-
мий шуҳратини тиклаш мақсадида охирги йилларда 
уни янада кўркам ва обод қилиш, чинакам халқаро 
туризм марказига айлантириш бўйича кенг кўламли 
ишларни амалга оширмоқдамиз.

Янгидан қурилиб, бугун очилаётган “Буюк ипак 
йўли” маркази шу йўлдаги яна бир улкан қадам бўл-
ди. Йилига 2 миллион туристга хизмат қиладиган бу 
кўп тармоқли марказ таркибида “Боқий шаҳар” маж-
муаси, Конгресс ҳолл, 8 та замонавий меҳмонхона, 
амфитеатр ва кўплаб бошқа объектлар мавжуд.

Биз марказ лойиҳасини пухта ишлаб чиқиш 
учун тажрибали меъмор ва муҳандислардан иборат 
халқаро жамоани жалб этдик. Улар тайёрлаган ло-
йиҳани миллий меъморчилик ва шаҳарсозлик таж-
рибамиз, иқлим шароитимиздан келиб чиқиб, қай-
та-қайта муҳокама қилдик ва такомиллаштирдик.

Бу улкан марказ буюк аждодларимиз бунёд эт-
ган муҳташам меъморий обидаларга муносиб бўлиб, 
уларнинг тарихий анъаналарини давом эттиради. 
Ушбу мажмуа мамлакатимизда ҳозирги пайтда пой-
девори қурилиши бошланган Учинчи Ренессанс ва 
олдинги тарихий даврлар ўртасидаги рамзий кўприк 
бўлади, деб ишонаман.

Бунёдкор халқимиз, юқори билим ва тажрибага 
эга инженер-мутахассисларимиз, навқирон ёшла-
римиз ана шундай ғоят мураккаб ва ноёб лойиҳани 
амалга ошириш учун хорижий ҳамкорларимиз билан 
қўлни қўлга бериб, фидокорона меҳнат қилдилар.

Шу ўринда Туркия, Буюк Британия, Италия каби 
давлатларнинг юксак малакали инженер ва техник 
мутахассислари қурилиш жараёнида фаол иштирок 
этганини алоҳида қайд этиш лозим.

Фурсатдан фойдаланиб, бугунги тантанали ма-

росимда қатнашаётган чет эл дипломатик корпус ва 
халқаро ташкилотлар вакилларини самимий қутлаб, 
Ўзбекистон билан кўп қиррали алоқаларни ривож-
лантиришга катта ҳисса қўшаётганлари учун уларга 
чин қалбимдан миннатдорлик билдираман.

Бундан кейин ҳам сизларнинг шарафли фаоли-
ятингизда давлатларимиз ўртасидаги ҳамкорликни 
янада мустаҳкамлаш, жумладан, туризм соҳасидаги 
алоқаларни кенгайтириш – устувор йўналишлардан 
бири бўлиб қолади, деб умид қиламиз.

Қадрли дўстлар!
Ушбу янги кўркам мажмуага “Буюк ипак йўли” 

деб ном берганимиз замирида чуқур маъно бор.
Асрлар давомида Хитойнинг қадимий Сиан 

шаҳридан бошланиб, дунёнинг кўплаб мамлакатла-
ри ҳудудидан ўтган ва кўҳна Римга қадар етиб бор-
ган бу улкан савдо йўли жаҳон халқлари ўртасидаги 
иқтисодий, маданий-маърифий мулоқот воситаси 
бўлиб келган. Азим Самарқанд эса, Буюк ипак йўли-
нинг асосий манзилларидан бири бўлганини ҳамма-
миз яхши биламиз.

Шуни ҳисобга олиб, биз янги марказдаги бино-
ларда Буюк ипак йўли даврига оид тарихий манза-
раларни ҳам акс эттирдик. Масалан, “Боқий шаҳар” 
мажмуаси безакларида қадимий Афросиёб девор-
ларида сақланиб қолган Сўғд давлати ҳукмдорининг 
Корея, Хитой, Ҳиндистон ва бошқа мамлакатлар эл-
чиларини қабул қилиш маросими тасвирларидан 
фойдаландик.

Ўйлайманки, ана шу давлатларнинг элчилари ва 
хорижий сайёҳлар ҳам ушбу тасвирлар билан тани-
шиб, ўз юртлари тарихини шу ерда кўргандек бўла-
ди.

Биз Буюк ипак йўли орқали ривожланган ана шу 
тарихий анъаналарни, бугун тараққиёт, маданият, 
дўстлик ва ҳамкорлик йўли сифатида қайта тиклаш-
га интилмоқдамиз. Шу мақсадда дунё ҳамжамияти 
билан турли соҳалардаги алоқаларни кучайтириш, 
мамлакатимизга замонавий илм-фан ютуқлари, 
юқори технологиялар, инвестициялар, янги, илғор 
ғоялар кириб келиши учун шароит яратмоқдамиз.

Умуман, “Буюк ипак йўли” мажмуаси 
Ўзбекис тоннинг дунёга кенг очилаётган яна бир 
дарвозаси, десак, айни ҳақиқат бўлади.

Муҳтарам анжуман иштирокчилари!
Самарқандни йирик туризм марказига айланти-

ришда “Боқий шаҳар” меъморий ансамбли алоҳида 
муҳим ўрин тутади. У  келгусида бутун Самарқанд-
нинг ўзига хос “ташриф қоғози”га айланади, деб 
ишонаман.

Ушбу мажмуа ҳар қандай сайёҳни қадимий 
афсоналар оламига, тарихий обидалар дунёсига 
олиб кирадиган том маънодаги ноёб лойиҳадир.

Қадимий услубда барпо этилган 14 та ҳудуди-
мизга хос 40 та ҳунармандлик устахонасининг ҳар 
бири бетакрор қиёфага эга.

Қўли гул усталар ёғоч ўймакорлиги, кулолчи-
лик, ипак қоғоз ишлаб чиқариш, заргарлик ва гилам 
тўқиш жараёнлари орқали сайёҳларнинг кўз ўнги-
да маҳорат дарсларини олиб борадилар. Хусусан, 
Риштон кулолчилиги, Бухоро зардўзлиги, Қорақал-
поқ ўтови, Марғилон атласи каби ҳунармандчилик 
маҳсулотлари сайёҳлар учун амалий санъат дурдо-
налари сифатида тақдим этилади.

Бу ерга қадам қўйган инсон нафақат қадимий 
Самарқанд бағрида, балки бутун Ўзбекистон зами-
нида юргандек бўлади, унинг бор улуғворлиги ва 
беқиёс жозибасини ҳис этади.

Ушбу гўзал масканда 280 минг туп манзарали 

дарахт ва буталар экилди, 170 гектар яшил ҳудуд-
лар яратилди.

Албатта, марказ ишга тушиши натижасида юр-
тимизда туризм соҳасини янада юқори босқичга 
олиб чиқиш учун қўшимча имкониятлар очилади.

Шу ўринда бир рақамга эътибор беринг. Бун-
дан 3-4 йил олдин Самарқандга ташриф буюрадиган 
маҳаллий ва хорижий туристлар сони 500 минг на-
фардан ошмас эди. Ҳозирги кунда туризмни ривож-
лантириш бўйича ислоҳотларимиз, қулай инвести-
циявий муҳит яратиш бўйича саъй-ҳаракатларимиз 
туфайли Самарқандга келаётган хорижий туристлар 
сони 2 баробар кўпайди.

Бу маррани янада юқори олиш учун барча им-
кониятлар етарли. Хусусан, келгуси йилларда Са-
марқандга келадиган хорижий туристлар сонини 1,5 
миллиондан ошириш бўйича чоралар кўрилмоқда.

Шу мақсадда вилоятдаги 50 га яқин маданий ме-
рос мажмуаларини реставрация қилиш ҳамда 600 дан 
зиёд замонавий меҳмонхона ва меҳмон уйларини бар-
по этиш юзасидан аниқ режалар қилинган.

Шаҳарда жамоат транспорти тизими тубдан ис-
лоҳ этилиб, электробуслар қатнови йўлга қўйилади.

Самарқанднинг ҳаво дарвозаси бўлган аэро-
портни бутунлай янгитдан барпо этганимиз, ҳеч 
шубҳасиз, туризмни ривожлантириш йўналишидаги 
энг муҳим ишларимиздан бири бўлди. Янги аэропорт 
бугун очилаётган “Буюк ипак йўли” марказини бар-
по этишдан кўзлаган мақсадларимизга ғоят уйғун ва 
ҳамоҳангдир.

Азиз дўстлар!
Биз йил бошида “Ўзбекистон бўйлаб саёҳат 

қилинг!” дастурини қабул қилдик. Шу йўлда мана 
бугун Самарқанд шаҳрида дастлабки катта натижа-
ларни кўриб турибмиз. Келгусида бундай замонавий 
маж муа Бухоро шаҳрида ҳам барпо этилади. Бу каби 
лойиҳаларни республикамизнинг барча ҳудудлари-
да амалга ошириш бўйича ҳам режаларимиз бор.

Шу тариқа маҳаллий ва хорижий туристлар 
учун мамлакатимиздаги 8 мингдан ортиқ маданий 
мерос объектлари билан яқиндан танишиш имкони-
яти янада кенгайтирилади.

Умуман олганда, ана шундай ишларимиз туфай-
ли келгуси беш йилда мамлакатимизга келадиган 
сайёҳлар сонини ҳозирги 2 миллиондан 9 миллионга 
етказамиз.

Энг муҳими, туризм соҳасида меҳнат қилаёт-
ганлар сони 500 мингдан ошади. Уларни ўқитиш ва 
касбий маҳоратини ошириш мақсадида Самарқанд 
шаҳрида “Ипак йўли” туризм ва маданий мерос 
халқаро университети фаолияти йўлга қўйилган. Уш-
бу билим масканида ҳозирги кунда 6 та давлатдан 
мингдан зиёд талаба ўқимоқда, уларга хорижлик 
профессорлар дарс бермоқда. Бу ерда 20 мингга 
яқин нодир адабиётлар ва қўлёзма асарлардан ибо-
рат замонавий кутубхона ташкил этилган.

Қадрли ватандошлар!
Ёдингизда бўлса, бундан бир неча йил олдин 

сизлар билан биргаликда Самарқандни яна “Ер 
юзининг сайқали”га, дунёдаги энг гўзал ва обод 
шаҳарлардан бирига айлантирамиз, деб ният қилган 
эдик.

Шу мақсад йўлида Имом Бухорий бобомизнинг 
ёдгорлик мажмуаси тўлиқ қайта қурилмоқда. Насиб 
этса, бу табаррук зиёратгоҳ буюк аждодимизнинг 
мусулмон оламидаги беқиёс обрў-эътиборига ҳар 
томонлама муносиб бўлган ажойиб масканга айла-
нади.

Азиз дўстлар!
Олдимизда катта-катта саналар, йирик сиёсий, 

маданий ва маърифий тадбирлар турибди. Жонажон 
Ватанимиз мустақиллигининг 31 йиллик байрами то-
бора яқинлашиб келмоқда.

Шанхай ҳамкорлик ташкилоти саммити, Туркий 
давлатлар ташкилотига аъзо мамлакатлар раҳбар-
лари учрашуви каби нуфузли халқаро тадбирлар 
ҳам яқин ойларда айнан Самарқандда бўлиб ўтади.

Келгуси йилда эса, қадимий шаҳримизда Евро-
па тикланиш ва тараққиёт банки бошқарув Кенгаши-
нинг йиллик йиғилиши ва Жаҳон туризм ташкилоти-
нинг Бош ассамблеяси ҳам ўтказилади.

Ана шундай улкан анжуманларни юқори савия-
да ташкил этишда бугун очилаётган янги маркази-
миз ҳам самарали хизмат қилади.

Фурсатдан фойдаланиб, Самарқанд қиёфаси-
ни тубдан ўзгартириб юборган ушбу қурилишлар-
ни амалга оширишда чин юракдан, қалбидаги бор 
меҳри ва садоқати билан меҳнат қилган барча қу-
рувчи ва мутахассисларга, тадбиркорлар ва мута-
садди ташкилотларга, чет эллик ҳамкорларимизга, 
Самарқанд аҳлига, кўпмиллатли бутун халқимизга 
миннатдорлик билдиришга ижозат бергайсиз.

Мана шундай гўзал масканларимиз янада 
кўпайсин!

Азим Самарқандимиз, жонажон Ўзбекистони-
миз дунё тургунча турсин!

Барча ютуқларимизнинг ижодкори ва бунёдко-
ри бўлган танти ва меҳнаткаш халқимиз доимо омон 
бўлсин!

Эътиборингиз учун раҳмат.

Олий Мажлис Қонунчилик палатаси Спикери 
ўринбосари,  O‘zLiDeP  Сиёсий  Кенгаши  Ижро-
ия қўмитаси раиси  Актам Хаитов “Ишбилармон 
аёл – 2022” кўрик-танловининг Қорақалпоғистон 
Рес публикасида ўтказилган ҳал қилувчи босқи-
чи иштирокчилари билан ўзаро мулоқотда бўлди.

Партиямиздан 
сайланган депутат та-
шаббуси билан Бойсун 
туманининг энг чекка 
қиш лоғи аҳолиси ис-
тиқлол байрамини қўша-
лоқ тантана сифатида 
қарши олмоқда.

Олий Мажлис Қонунчилик пала-
тасидаги O‘zLiDeP фракцияси аъзоси 
Ҳазратқул Хўжамқулов ўз сайловчи-
лари билан тез-тез учрашади. Му-
лоқотлар расмиятчиликсиз ташкил 
этилади. Одамларни қийнаётган ма-
салалар ваколат доирасида муҳокама 
қилинади. Ана шундай тадбирлардан 
бирида у Бойсун туманидаги “Сайроб” 
маҳалласида яшовчи фуқароларга ҳу-
дудга тоза ичимлик суви қувури тор-
тиб келишга имкон қадар кўмаклашиш 
бўйича ваъда берган эди.

Тиниб-тинчимас депутат унга 
ишонган халқнинг мурожаатини ижо-
бий ҳал қилиш учун мутасадди таш-
килотлар билан биргаликда аниқ ре-
жа ишлаб чиқди. Ижроия ҳокимияти 
масъуллари билан мунтазам алоқада 

бўлди. Чунки мазкур қишлоқ тоғли ҳу-
дудда, яъни қир-адирда жойлашгани 
учун ичимлик суви олиб келиш анча 
мураккаблиги табиий эди. Лекин мақ-
сад сари қатъий интилган маррага ал-
батта етиши яна бир бор исботланди.

Ҳазратқул Хўжамқулов халқ би-
лан мулоқот қилар экан, уларни ҳам 
лойиҳанинг амалга ошишига ишонти-
ра олди. Туман ҳокимлиги масаланинг 
ташкилий ва молиявий жиҳатларини 
ечгунга қадар тарғиботни сусайтир-
мади. Ва ниҳоят одамлар кутган кун 
келди. “Сайроб” маҳалласига Илон-
дара дарасидан тоза ичимлик сувини 
олиб келиш лойиҳаси амалга ошди.

Ҳозирги вақтда қурувчи-сувсоз-
лар ҳамда маҳалла аҳолисининг 30 
нафардан зиёд кўнгилли ҳашарчиси 
лойиҳанинг сўнгги ишларини бажа-
ришмоқда.

Оқсоқолларнинг таклифига бино-
ан жўмраклардан зилол сув отилади-
ган тантанали маросимни Ватанимиз 
мустақиллигининг 31 йиллик шодиё-
наси билан биргаликда нишонлаш ре-
жалаштирилган.

     
  

МУХБИРИМИЗ

ВАКИЛ ВАЪДАНИ БАЖАРДИ:

КЎПМИЛЛАТЛИ ХАЛҚ
УЧУН ҚАДРЛИ АЙЁМ

МАМЛАКАТНИ ҚУДРАТЛИ,
ХАЛҚНИ БУЮК ҚИЛАДИГАН КУЧ

“САЙРОБ”ГА СУВ КЕЛДИ

Элга наф келтириш, мамлакат 
довруғини дунёга ёйиш учун тиним бил-
майдиган инсонлар бежиз ишбилармон 
саналмайди. Халқ ғамида бўлган киши-
лар меҳнати эса қадрланган. Аммо шун-
дай пайтлар ҳам бўлдики, тадбиркорлар 
муаммолар гирдобида қолди. Мана, 
бугун эса уларнинг елкасига яна офтоб 
тегди. Энди улар муаммолар ҳақида 
эмас, муваффақиятлар ҳақида ўйлайди.
Бир йил олдин давлатимиз раҳбари тадбиркорларни 

тинглаганида, кўплаб ҳал этилмаган масалалар аниқлан-
ган эди. Шундан буён уларни ечиш учун алоҳида дастур 
тузилиб, кўтарилган муаммолар бўйича қатор фармон 
ва қарорлар қабул қилинди. Бизнесни йўлга қўйиш ва 
ривож лантириш учун 130 триллион сўмлик кредит, 3,5 
триллион сўмлик субсидия ва компенсациялар ажратил-
ди. Бу айтишга осон рақамлар, холос. Унинг замиридаги 
изчил жараён ҳақида катта китоб ёзиш мумкин аслида.

Яқинда Президентимизнинг тадбиркорлар билан 
ўтказган навбатдаги очиқ мулоқоти бу борадаги ишлар-
ни тизимли равишда давом эттирилаётганини кўрсатди. 
Мулоқотдан мулоқотгача ўтган даврда тадбиркорлардан 
тушган мурожаатлар асосида қўшилган қиймат солиғи 12 
фоизга туширилиши, мулк ҳуқуқини ҳимоя қилишда аниқ 
тизим жорий этилиши каби кўплаб масалалар ҳал этила-
диган бўлди.

Тадбиркорларни маънавий қўллаб-қувватлаш маса-
ласи ҳам эътибордан четда қолмади. Президентимиз кўп 
иш ўринлари яратган, ўз соҳасида инновация ва ислоҳот-
лар қилган, эл-юрт орасида обрў қозонган бизнес вакил-
лари меҳнатини эътироф этиш учун “Ўзбекистонда хиз-
мат кўрсатган тадбиркор” фахрий унвонини таъсис этиш 
таклифини билдирди.

Савдо-саноат палатаси фаолиятини такомиллашти-
риш зарурати кўрсатиб ўтилди. Энди унинг вазифа ва 
ваколатлари кенгайтирилади. Хусусан, ҳукуматга кўриб 
чиқиши мажбурий бўлган масала киритиш, тадбиркор 
манфаатини кўзлаб Олий судга ариза бериш ваколатлари 
берилади. Савдо-саноат палатаси ҳукумат бўйсунувидан 
тўлиқ чиқарилади ва тадбиркорлар манфаатининг чина-
кам ҳимоячисига айланади.

Мухтасар айтганда, мамлакатимизда бошқа давлат-
ларда учрамайдиган очиқ мулоқот тизими жорий этил-
гани тадбиркорликни жадал ривожлантиришда муҳим 
аҳамият касб этмоқда. Бу эса ишбилармонлар сафи кен-
гайиб, улар мамлакат равнақи йўлида астойдил хизмат 
қилишига замин яратяпти.

Дилбар УСМОНОВА, 
Олий Мажлис Қонунчилик палатаси депутати, 

O‘zLiDeP фракцияси аъзоси 

ЕЛКАСИГА
ОФТОБ
ТЕККАНЛАР

Энг улуғ, энг азиз 
байрамимиз – мус-
тақиллигининг 31 

йиллиги арафасида Прези-
дентимизнинг тадбиркорлар 
билан бўлган самимий му-
лоқоти ўтган йили бошлан-
ган хайрли анъаналарнинг 
мантиқий давоми бўлди. 
Мазкур мулоқот ишбилармонларга 

қанот бўлди, уларга катта ғайрат ва ши-
жоат бағишлади.  Оддий мисол, охирги 
учрашувдан сўнг 70 дан ортиқ қарор ва 
фармон қабул қилинди. Бизнесни йўлга 
қўйиш ва ривожлантириш учун 130 трил-
лион сўм кредит, 3,5 триллион сўмлик 
субсидия ва компенсация ажратилди. Қу-
рилиш, чарм, мебель саноатларида жами 
82 турдаги хомашё ва ярим тайёр маҳсу-
лотлар импорт божидан озод қилинди. 
Натижада маҳсулотларнинг таннархи ка-
майди.

Айни саъй-ҳаракатлар сабаб ўтган 
бир йил давомида тадбиркорлар томо-
нидан 55 мингдан ортиқ бизнес учун би-
нолар барпо этилди. Яъни, соҳа эгалари 
келажакка ишониб, кўчмас мулкка ин-
вестицияларни кўпайтирмоқда. Шунинг-
дек, тушумлари 1 миллион доллардан 
ошган тадбиркорлик субъектлари сони 
5 мингтага ошиб, 26 мингтага етди. Яна  
минг нафари товар айланмасини 1 мил-
лиондан 10 миллион долларгача етказди. 
220 нафарининг тушуми эса 100 миллион 
долларга етди.    Экспорт қилувчи кор-
хоналар сони 7,5 мингтага етди, умумий 
экспорт ҳажми 30 фоиз кўпайди.

Учрашувда сўзлаган маърузасида 
давлатимиз раҳбари  бундай ютуқларга 
эришиш осон бўлмагани, шу сабаб тад-
биркорларни фаровон ҳаётимиз бунёд-
корлари, деб билишини алоҳида таъкид-

лади. Айни пайтда йиғилиб қолган ва 
ечимини кутаётган кўплаб масалаларга 
эътибор қаратди ва беш йўналишдаги та-
шаббусни илгари сурди. 

Мулоқот давомида илгари сурил-
ганидек, кўп иш ўрни ташкил этган, янги 
йўналишларни йўлга қўйган, соҳада ин-
новация яратган ва эл-юрт орасида обрў 
қозонган бизнес вакилларини муносиб 
эътироф этиш учун “Ўзбекистонда хизмат 
кўрсатган тадбиркор” фахрий унвонини 
таъсис этилиши ҳақидаги таклиф ҳам бу-
тун бизнес аҳли ва кенг жамоатчилик ва-
киллари томонидан катта мамнуният би-
лан қабул қилинди.

Холисхон БОБОЕВА,
O‘zLiDeP Жиззах вилоят кенгаши 

раисининг ўринбосари,
халқ депутатлари вилоят

кенгаши депутати

ҲАВАС ВА МЕҲР
БИЛАН ИШЛАЙДИГАН 
КУНЛАР КЕЛДИ

Шу йил 22 август куни 
Халқаро конгресс 
марказида Прези-

дентимиз Шавкат Мирзиёевнинг 
мамлакатимиз тадбиркорлари 
билан очиқ мулоқоти, ҳеч шубҳа-
сиз, тарихий учрашув бўлди.  Ушбу 
очиқ ва дўстона мулоқот чоғида 
тадбиркорларнинг оғирини енгил 
қиладиган, уларга янгидан-янги 
имкониятлар эшигини очадиган, 
қанот бўладиган бир қатор муҳим 
ташаббуслар илгари сурилди, 
таклифлар билдирилди. Айни шу 
учрашув бўйича фракциямиз де-
путатлари билдирган фикрлар ҳам 
диққатга сазовор.

Мамлакатимиз мустақиллигига 31 йил тўлмоқда. 
Тўғри, бу давр тарих олдида унча катта вақт ҳисоблан-
майди. Лекин истиқлолнинг кейинги беш-олти йилида 
халқимизнинг мушкулини осон, оғирини енгил, турмуши-
ни фаровон қилиш бўйича амалга оширилган ислоҳотлар 
натижасини ҳаммамиз кўриб, ҳис қилиб турибмиз.
Айниқса, глобаллашув даврининг энг муҳим масалаларидан бири ҳисоб-

ланган таълим-тарбия соҳасини ривожлантиришга алоҳида урғу берилмоқда. 
Зеро, жамият олдида турган долзарб масалаларни илм-фансиз ечиш қийин. Шу 
сабабли бугун жаҳоннинг етакчи давлатлари каби мамлакатимизда ҳам таълим-
ни ривожлантиришга биринчи галдаги вазифа сифатида қаралмоқда.

Зеро, таълим сифати ривожланса, ҳамма соҳада ўзгариш, ривожланиш 
кузатилади. Президентимиз таъбири билан айтганда “...Мамлакатни қудратли, 
миллатни буюк қиладиган куч ҳам бу – илм-фан, таълим ва тарбиядир. Эртанги 
кунимиз, Ватанимизнинг ёруғ истиқболи, биринчи навбатда, таълим тизими ва 
фарзандларимизга бераётган тарбиямиз билан чамбарчас боғлиқ”.

Демак, барча соҳаларда олиб борилаётган изчил ислоҳотлар Янги Ўзбекис-
тон мустақиллик солномасида ўчмас из қолдиришига ишончимиз комил.

Шаҳноза ХОЛМАҲМАТОВА,
Олий Мажлис Қонунчилик палатаси депутати,

O‘zLiDeP фракцияси аъзоси

Буюк Амир Темур бобо-
мизнинг шундай гапи бор: 
“Азми қатъий, тадбиркор, 
ҳушёр, мард ва шижоатли 
бир киши мингта тадбирсиз 
ва лоқайд кишидан аф-
залдир”. Бу сўзлар бежиз 
айтилмаган, албатта. Зеро, 
тадбиркорлик жамияти-
мизни бундан-да тараққий 
эттиришнинг энг тўғри йўли 
ва фаровон ҳаётимизнинг 
мустаҳкам кафолатидир.
Мамлакатимизда ҳар йили яратила-

ётган иш ўринларининг 90 фоизи хусусий 
сектор ҳиссасига тўғри келяпти. Ҳозирги 
кунда ушбу тармоқда 5 миллиондан зиёд 
аҳоли, айниқса, ёшларимиз меҳнат қила-
ётгани бизнеснинг нафақат иқтисодий, 
балки ижтимоий ҳаётимиздаги ўрни ҳам 
ортиб бораётганидан далолат беради. 

Бу йил 20 август – “Тадбиркорлар 
куни”да давлатимиз раҳбари фармойиши 
билан соҳа ривожига муносиб ҳисса қў-
шаётган бир гуруҳ юртдошларимиз “Фаол 
тадбиркор” кўкрак нишони билан тақдир-
ланди. Бу эса мамлакатда бизнес вакил-
ларига бўлаётган юксак эътиборнинг 
ёрқин намунасидир.

Шубҳасиз, мулоқотда билдирилган 
ташаббуслар ижросини ташкил этиш бў-
йича янги тизим, бизнес билан чинакам 
ҳамкорликда ишлайдиган муҳит шакллан-
тириш лозим бўлади. Бу борада туман ва 

шаҳар марказларида Тадбиркорлар хиё-
бонларини ташкил этиш таклифи илгари 
сурилгани айни муддаодир. 

Умуман олганда, тадбиркорларга 
қулай имкониятлар яратилган ва улар-
нинг муаммоларини тинглаш, ечим то-
пишга алоҳида эътибор қаратилган юрт-
да, албатта, барча соҳалар юксалади. 
Шу нуқтаи назардан айтганда, очиқ му-
лоқотда илгари сурилган таклиф ва та-
шаббусларнинг тўлақонли ҳаётга татбиқ 
этилиши тадбиркорлар сафи янада кен-
гайтириш, мамлакатда ишбилармонлик 
муҳитини тубдан яхшилашга хизмат қи-
лади. 

Одинахон ОТАХОНОВА,
Олий Мажлис Қонунчилик

палатаси депутати,
O‘zLiDeP фракцияси аъзоси

ДАВЛАТ – ТАДБИРКОРГА,
ТАДБИРКОР ХАЛҚҚА МАДАДКОР

Шу кунларда  Ўзбе-
кистон  халқи  байра-
мона  кайфиятда. Чунки 
кўпмиллатли  халқимиз 
учун қадрли бўлган мус-
тақиллигимизнинг 31  
йиллигини  нишонлаш   
арафасидамиз. 
Давлатимиз  раҳбари  ташаббу-

си  билан  мамлакатимизда  диний  
эркинликни  таъминлаш,   миллатла-
раро  муносабатларни  янада  мус-
таҳкамлаш  борасида  амалга  ошири-
лаётган  ишлар  жаҳон  хамжамияти  
томонидан  ҳам  юқори  баҳоланиб,   
кенг  эътироф  этилмоқда. Миллат-
лараро  тотувлик  ва  диний  бағри-
кенгликни  таъминлаш  Янги  Ўзбе-

кистон Тараққиёт стратегиясининг   
инсон ҳуқуқлари соҳасидаги асосий  
устувор  йўналишлардан бири  сифа-
тида  белгиланган. Шунингдек, Ўзбе-
кистоннинг бирлиги ва яхлитлигини  
мустаҳкамлашга  қаратилган  миллат-
лараро  муносабатлар  соҳасидаги  
давлат  сиёсати  концепцияси  ҳаётга  
татбиқ  этилмоқда. 

Мустақиллик –  олий  неъмат.  Уни  
кўз қорачиғимиздек асраш кўпмил-
латли  Ўзбекистон  халқининг  Ватан  
олдидаги  муқаддас  бурчидир. Зеро,  
ватанга  садоқатлилик  муқаддас  эка-
ни  қонун  лойиҳасида  ҳам алоҳида  
таъкидлаб  ўтилмоқда.

Ақшагул ТУЛЕГЕНОВА,  
Олий  Мажлис  Қонунчилик   

палатаси  депутати,
O‘zLiDeP фракцияси аъзоси

ДЕПУТАТ ВА ҲАЁТ

ШУКУҲ

Юк кўтарган юзага 
чиқади, деганларидек 
меҳр билан қилинган 
меҳнат самараси ҳам бир 
куни, албатта, бўй кўр-
сатиши аниқ. Айниқса, 
бугунгидек – ишлаганнинг 
қадри баланд бўлган бир 
пайтда бу фазилат ҳар 
қачонгидан-да қадрлани-
ши аниқ.

Эътироф этмоқ жоизки, мам-
лакатимизда тадбиркорлик ва фер-
мерлик билан шуғулланаётган иш-
билармон аёллар сони йилдан йилга 
кўпайиб бормоқда. Қолаверса, шижо-
атли, ташаббускор, қобилиятли, изла-
нувчан фаол аёлларни кашф этиш ва 
уларнинг сафи кенгайишида O‘zLiDeP 
томонидан ҳар йили анъанавий тарзда 

ўтказиб келинадиган “Ишбилармон 
аёл” кўрик-танловининг ўрни катта. 

Танловнинг Қорақалпоғистон 
Рес публикаси ҳудудий якуний босқи-
чи байрамона шукуҳда – Ўзбекистон 
Рес публикаси давлат мустақиллиги-
нинг 31 йиллиги муносабати билан 
“Янги Ўзбекистонда эл азиз, инсон 
азиз” шиори остида ўтди. Қорақалпоқ 
давлат ёш томошабинлар театрида бў-
либ ўтган айни анжуманда Олий Маж-
лис Қонунчилик палатаси Спикери 
ўринбосари, O‘zLiDeP Сиёсий Кен-
гаши Ижроия қўмитаси раиси Актам 
Хаитов иштирок этди. Партия лиде-

ри мамлакатимизда кейинги йиллари 
амалга оширилаётган туб ислоҳотлар, 
ўзгариш ва янгиланиш лар хусусида 
сўз юритди. Айниқса, хотин-қизлари-
миз барча соҳаларда фаол иштирок 
этаётгани, тадбиркорлик ва фермер-
ликда улкан натижаларга эришибгина 
қолмай минглаб иш ўрни яратаётгани-
ни алоҳида таъкид лади. 

Бу йилги танловда ҳам Қорақал-

поғистон Республикасининг туман ва 
шаҳарларидан таклиф этилган жами 
20 га яқин иштирокчи ўз маҳсулот-
ларини намойиш этди. Ўз навбатида, 
ҳакамлар ҳайъати танлов мезонига 
асосан уларнинг иш фаолияти, таж-
рибаси, импорт-экспорт салоҳияти, 
маҳсулотларининг харидоргирлиги, 
яратган иш ўринлари, ҳуқуқий савод-
хонлиги, партия ва жамоат ишлари-
даги фаоллиги, келгуси режалари, 
хуллас, барча-барчасини холис баҳо-
лашди. 

Якуний натижаларга кўра, бирин-
чи ўрин Тахиатош туманидаги “Intizоr 
Dinоra” оилавий корхонаси раҳбари 
Сайёра Аллаяровага насиб этди ва 
танлов ғолиби деб топилди. 

– Қарийб 2014 йилдан буён тад-
биркорлик билан шуғулланаман, – 
дей ди Сайёра Аллаярова. – Дастав-
вал фаолиятимни тикув цехи очишдан 
бош лагандим, ҳозирги кунда 8 та 
йўналиш бўйича ишлаяпмиз. 2016 йи-
ли имтиёзли кредит олиб, қуёнчилик-
ни йўлга қўйдим. Бундан ташқари, 
нон ишлаб чиқариш, асаларичилик, 
боғдорчилик, тикувчилик, парранда-
чилик, гулчилик йўналишларида ҳам 
тиним билмаяпмиз. Уларда 200 дан 
ортиқ хотин-қиз иш билан таъминлан-
ди. Бу каби танловлар ўзаро тажриба 
алмашиш, фаолиятимизни янада кен-
гайтиришда куч-қувват ва илҳом бе-
ради бизга.

Танловда иккинчи ўрин Нукус ту-
манидаги “Мажит Жузимгул” фермер 
хўжалиги раҳбари Жузимгул Бекбер-
геновага, учинчи ўрин эса Амударё 
туманидаги “Турсинбаев Шоҳжаҳон” 
фермер хўжалиги раҳбари Гул асал 
Дўсчановага насиб этди. Бундан 
ташқари, яна бешта номинация бўйи-
ча ҳам фаоллар аниқланди. Ғолиб ва 
совриндорларга диплом ҳамда қим-
матбаҳо совғалар топширилди.

ҚОРАҚАЛПОҒИСТОН РЕСПУБЛИКАСИ

ЭМАС ОСОН БУ МАЙДОН ИЧРА ТУРМОҚ

ХОРАЗМ

МИЛЛИЙЛИК ВА
ЗАМОНАВИЙЛИКНИНГ
НОЗИК ТУТАШУВИ

O‘zLiDeP Хоразм вилоят кенгаши бўлим мудири 
Мушарраф Раҳимованинг таъкидлашича, жорий йил-
нинг ўтган даври давомида айни  танлов доирасида 
13 та туман, шаҳар босқичлари ташкил этилди. Улар-
да фаол иштирок этган 700 чоғли тадбиркор, фер-
мер, ҳунарманд, ишлаб чиқариш соҳаси вакиллари-
дан иборат хотин-қизлардан 13 нафари танловнинг 
ҳудудий рес публика босқичига йўлланма олишди.

Иштирокчилар раҳбарлигида ишлаб чиқарилган 
маҳсулотлар кўргазмасини кузатар экансиз, бир-би-
ридан бежирим, бир-биридан сифатли  эканига гувоҳ 
бўласиз. Уларни кўраётиб қалбингизда миллий ғурур, 
Ватанга муҳаббат, мустақилликка бўлган шукроналик 
ҳисси янада авж олади. Қадим ва бугун билан юзлаша-
сиз, миллийлик ва  замонавийликни ўзида бирлаштир-
ган ишларни таъриф этишга сўз тополмай қолади киши. 

Шу боис ҳам ҳакамлар ҳайъати кўргазма маҳ-
сулотларига баҳо беришда анча қийналишди, аммо 
наилож, зўрдан зўрини танлаш ва эълон қилиш ке-
рак. Улар танлов низоми талабларига амал қилган 
ҳолда, хусусан, иштирокчиларнинг хотин-қизлар 
учун нечоғли қўшимча янги иш ўрни яратгани, “Аёл-
лар дафтари”га киритилган опа-сингилларга касб-ҳу-
нар ўқитгани, уларнинг ҳаётда ўз ўрнини топиб кети-
шида кўмаклашгани, фаолият туридан келиб чиқиб, 
экспортга йўналтирган ёки импорт ўрнини босувчи 
маҳсулот ишлаб чиқаргани, аҳолига кўрсатаётган 
хизматининг сифати ҳамда фаолиятида ҳаётга тат-

биқ этиб келаётган янги инновацион ғоялари ва ҳо-
казолар асосида ғолибни белгилашди. Унгача аёлни, 
Ватанни, истиқлолни мадҳ этувчи куй ва қўшиқлар 
садоси янгради, дўстона фикр лар алмашилди.

Танлов натижасига кўра, 1-ўринни Хонқа тумани 
“Хонқа чорва капитал” МЧЖ раҳбари Нилуфар Маҳ-
мудова қўлга киритган бўлса, 2-ўрин   Урганч тума-
нидаги “Азамат ўғли Асадбек” кўп тармоқли фермер 
хўжалиги  раҳбари Муяссар Қурязова ҳамда 3-ўрин 
Хива шаҳардаги якка тадбиркор Гулноза Атажанова-
га насиб этди.

Шунингдек, “Замонавий ташаббускор аёл”, 
“Йилнинг мурувватли ишбилармон аёли”, “Қишлоқ-
ни ижтимоий ривожлантиришда фаоллик кўрсатган 
фермер аёл”, “Инвестицияларни жалб қилишда та-
шаббус кўрсатган ишбилармон аёл”, “Энг ёш, фаол 
аёл тадбиркор” каби номинациялар бўйича  ҳам ғо-
либалар аниқланди. Ғолиб ва фаол иштирокчиларга 
партия ҳамда ҳамкор ташкилотларнинг диплом ва 
қимматбаҳо совғалари тақдим этилди.

O‘zLiDeP ҳудудий кенгашлари матбуот
хизматлари маълумотлари асосида 

“XXI asr” мухбири Нурхон ЭЛМИРЗАЕВА
 тайёрлади.

Кўрик-танловнинг ҳудудий республика босқичла-
ри давом этмоқда.

“Ишбилармон 
аёл – 2022” кўрик-тан-
ловининг Хоразм 
вилоят ҳудудий 
респуб лика босқичи 
“Янги Ўзбекис тонда 
эл азиз, инсон азиз” 
шиори асосида ҳар 
йилгиданда шукуҳли, 
файзли ўтди.

Олий  Мажлис 
Қонунчилик 
палатаси 

Спикери ўринбосари, 
O‘zLiDeP фракцияси 
раҳбари, Ўзбекистон 
фермер, деҳқон хўжа-
ликлари ва томорқа 
ер эгалари кенгаши   
раиси Актам  ХАИТОВ 
Қорақалпоғистон 
Республикасининг 
Амударё ва Элликқалъа   
туманларида фаолият 
кўрсатаётган қишлоқ 
мулкдорлари билан му-
лоқот қилди.
Расмиятчилик холи бўлган 

учрашувларнинг асосий мавзуси 
озиқ-овқат хавфсизлигини таъмин-
лаш ва аҳолининг мева-сабзовот, 
полиз экинларига бўлган эҳтиёжини 
қондириш, агротехник тадбирлар-
ни ўз вақтида олиб бориш, дала ва 
томорқаларда етиштирилаётган ҳо-
силнинг сифатини янада яхшилаш-
дан иборат бўлди.

Партия етакчиси дастлаб Боғ-
дорчилик ва иссиқхона хўжалигини 
ривожлантириш агентлиги бошлиғи 
Ҳусниддин  Каримов, Амударё ту-
мани ҳокими Султонбой Йўлдашев 
билан биргаликда Дўрман ҳамда 
Холимбег овулларидаги фермер хў-
жаликларининг  пахта майдонлари-
ни кўздан кечирди. 

Кўпни кўрган, тажрибали 
деҳқонлар ёз чилласидаги ҳаро-
рат ғўза ниҳолларидан мўл ҳосил 

олишда муҳим ўрин  тутишини яхши 
биладилар. Шунинг учун ҳам маҳал-
лий фермерлар 2 минг 200 гектар 
майдонда вегетация давридаги тад-
бирларни оптимал  вариантларда 
сифатли ўтказишга бор куч ва ре-
сурсни сарфламоқдалар. 

Актам Хаитов ғўза парвариши-
да касаллик ва зараркунандаларга 
қарши самарали курашиш, далалар-
ни шарбат усулида пешма-пеш суғо-
риш ҳамда культивация ишларини 
ташкил этиш бўйича ўз тавсиялари-
ни берди.

Дала четидаги шийпон атрофи-
да мутахассису мутасаддилар ишти-
рокида амалий кўргазмали семинар 
ўтказилди. Унда фермерлар томо-
нидан шу кунларда ғўза парвариши 
борасида қилинадиган ишлар бора-
сида ўзаро тажриба алмашилди. 

Кейинги манзил Холимбег ову-
лида истиқомат қилувчи ака-ука-
лар –  Турсунбой ҳамда Эркинбой 
Тоғаевларнинг хонадонлари бўл-
ди. Ихчамгина  томорқадан унум-
ли  фойдаланиб, полиз экинлари-
ни етиштиришдан катта даромад 
олишяпти улар. Дарҳақиқат, то-
морқа – ризқ-насиба, мўмай даро-
мад манбаи. Дастурхон файзу  ба-
ракаси, аҳоли турмуш фаровонлиги, 
юрт ободлигини таъминлашдаги 
томорқанинг қиёси йўқ. Ҳамма гап 
ундан нечоғли оқилона фойдала-
нишда.

А.Хаитов Элликқалъа тумани-
даги Саҳтиён шаҳарча фуқаролар 
йиғини ҳудудида истиқомат қилувчи 
Ғуломбек Сейтимбетов хонадони-
да йўлга қўйилган узум етиштириш 
бўйича тажрибаси билан танишди. 
Ушбу тажрибани оммалаштириш 
мақсадида шу ернинг ўзида туман-

даги барча овул ва маҳалла фуқаро-
лар йиғинлари раислари, тегишли 
соҳа вакиллари иштирокида семи-
нар ташкил этилди.

Мазкур хонадонда 198 тўп ҳар 
хил навдаги узум экилган  бўлиб,  
ҳозирги кунда ҳосилга кирган. То-
морқанинг 4 сотихли қисмига “Ол-
тиариқ” усулида, қолган майдонда 
боғ шаклида узум етиштирилган.

O‘zLiDeP Сиёсий Кенгаши 
Ижроия қўмитаси раиси “Амир-
обод” овул фуқаролар йиғини ҳу-
дудида фаолият юритаётган “AGRO 
EKSIM GOLD” МЧЖ фаолиятини 
ҳам яқиндан ўрганди. Мазкур МЧЖ 
2018 йили ташкил топган. Маҳалла 
ҳудудидан  ажратиб берилган 5,8 
гектар ердан 3,6 гектарида гидро-
поника услубидаги иссиқхона барпо 
қилинган ва 170 та янги ишчи ўрни 
яратилган. Бундан  ташқари, 2020 
йили мева-сабзавот кластери таш-
киллаштириш учун 104,0 га ер ажра-
тилди ва  қўшимча 40 та янги ишчи 
ўрни яратилди. Экспорт ҳажми йил-
дан йилга ошиб бормоқда. 

Партия лидери мамлакатимиз-
да барча соҳалар сингари қишлоқ 
ҳўжалигига ҳам катта эътибор қара-
тилиб, мақтаса арзигулик  янгилик-
лар кўпаётганини ҳаётий мисоллар 
билан айтиб ўтди. Мазкур корхона 
ҳозирги кунда гидропоника усули-
да помидор етиштиришини йўлга 
қўйган бўлиб, қўшни давлатларга 
помидор, лавлаги ҳамда  тарвуз ва 
бошқа қишлоқ хўжалиги маҳсулот-
ларини  экспорт қилишни  йўлга 
қўйганининг ўзи улкан ютуқ.  

O‘zLiDeP Қорақалпоғистон 
Республикаси 

кенгаши матбуот хизмати

ОРОЛБЎЙИДА ОЗИҚ-ОВҚАТ 
ХАВФСИЗЛИГИ ҚАНДАЙ ҲАЛ ЭТИЛЯПТИ?

ТАДБИРКОРЛАР ВА ИШБИЛАРМОНЛАР
ҲАРАКАТИ – O‘ZLIDEP CИЁСИЙ

КЕНГАШИ ИЖРОИЯ ҚЎМИТАСИ
барча юртдошларимизни, жумладан, миллион-

лаб маслакдошларимизни бирлаштирган партия-
мизнинг фидойи аъзоларини мустақиллигимизнинг 
ўттиз бир йиллиги байрами билан самимий таб
риклайди!

Улуғ айёмимизнинг “Янги Ўзбекистонда эл азиз, 
инсон азиз” ғояси остида нишонланаётгани бар-
чамизга ўзгача шукуҳ бағишламоқда. Айниқса, 
Президентимиз томонидан асосланиб, жамияти-
миз  тараққиётига изчил жорий этилаётган кенг 
кўламли ислоҳотлар  орқали “Инсон қадри учун”, 
“Инсон манфаатлари ҳамма нарсадан устун” деган 
ҳаётий тамойиллар халқимизни руҳлантиряпти. 
Одамларнинг онгу тафаккурида кечаётган ижобий 
ўзгаришлар юртимизнинг янгиланаётган қиёфаси-
да ҳам ўз аксини топяпти. Энг қувончлиси, ватан-
дошларимиз ўтган 31 йиллик тарихий давр ичида 
мустақиллик, озодлик шарофатини теран англаб 
етди ва бу улуғ неъматни қадрлаб, кўз қорачиғидек 
асрабавайлаб, озод ва обод Ватанимиз тараққи-
ётига ҳисса қўшишга интиляптилар.  

 Тилагимиз – истиқлолимиз абадий бўлсин!

ДЕПУТАТ  ХАЛҚ ХИЗМАТКОРИ ДЕПУТАТ  ХАЛҚ ХИЗМАТКОРИ 
ЭКАНИНИ  ИСБОТЛАБ  КЕТДИЭКАНИНИ  ИСБОТЛАБ  КЕТДИ

Ижтимоий-сиёсий жараён-
ларда фаоллик ҳар бир раҳбар-
нинг масъулияти ва мажбурият 
бурчига тегишли эканини фаҳм-
лаш асносида Ўктам Умурзоқов 
2019 йил декабрдаги халқ депу-
татлари Тошкент шаҳар кенгаши 
депутатлигига ўтказилган сайлов-
ларда Ўзбекистон Либерал-демо-

кратик партияси томонидан ном-
зод сифатида иштирок этишни 
мақбул кўрганди. Аниқроғи,  таъ-
лим даргоҳимиз жамоаси атрофи-
даги маҳаллалар билан яқиндан 
туриб олиб борилган ҳамкорлик-
ларимиз туфайли маҳалла фаол-
лари у кишини депутатликка ном-
зод қилиб кўрсатишди.

Ҳар қандай иқтисодни сиё-
сатдан, сиёсатни иқтисоддан айро 
тасаввур этиш мумкин эмас. Қо-
лаверса, бу шахснинг ижтимоий 
ҳаётдаги ўрни ва жамиятдаги фа-
оллигининг белгисидир. Муайян 
партияга аъзо бўлиш ёхуд унинг 
номидан депутат бўлиш шунчаки 
иш эмас. Ўктам Умурзоқов ўз по-
зициясига эга депутатлардан бири 
эди. Мақсад, ҳаракат, натижа ва 
самарани талаб этадиган даъват-
кор куч бор эди унда. Ҳаракатлар 
стратегиясининг 5 та босқичига 
O‘zLiDePнинг сайловолди дасту-
рида белгилаб олинган долзарб 
вазифалар нуқтаи назари билан 
ёндашишда у киши кўпчиликка 
ибрат бўлди. 

O‘zLiDeP ўз дастури орқали 
Тошкент шаҳрининг жаҳондаги 
ривожланган мегаполислар са-
фидан муносиб ўрин эгаллашини 

таъминлашни ўз олдига бош мақ-
сад, вазифа сифатида қўяр экан, 
шу мақсадда пойтахтимизни ҳар 
томонлама ривожлантиришнинг 
узоқ муддатли дастурини ишлаб 
чиқиш ва амалга оширишдек ва-
зифага бел боғлаганини устоз 
амалда исботлади дейишга биз-
да ҳаётий мисоллар кўп. Ахборот 

соҳасини эркинлаштириш – жа-
миятни демократлаштиришнинг 
гарови экани, Ўзбекистоннинг 
келажаги ўзини ўзи бошқариш 
органлари, нодавлат нотижорат 
ташкилотларининг кенг тармоқ-
ли тизимини шакллантириш ва бу 
борада кўмаклашиш кераклигини 
партия аъзоси сифатида англаб 
етди.

Ўз номзодини қўллаб-қувват-
лаган сиёсий куч позициясини ҳар 
доим қўллаб-қувватлади. Яъни, Ўз-
бекистон пойтахтини иқтисодиё ти 
самарали, жадал ва барқарор ри-
вожланаётган, тараққиёт бобида 
янгича шакл – илм ва инновацияга 
асосланган иқтисодиёт ва қудрат-
ли ахборот ҳамжамиятига таянув-
чи шаҳарга айлантиришни асосий 
мақсад деб билди. Бунинг учун 
эса тадбиркорлик фаолиятига мо-
нелик қилаётган барча тўсиқларни 
бартараф этиш, ишбилармонлик 
муҳитини янада ривожлантириш 
учун қулай шароит яратиш, юк-
сак технология ва инновацияга 
асос ланган секторларда бизнесни 
қўллаб-қувватлаш, саноат ишлаб 
чиқаришини модернизация қилиш, 
ишлаб чиқариш ҳудудларидаги са-
ноат зоналарини ривожлантириш 

ва қайта ташкил этиш, хорижий 
инвестицияларни жалб этиш мақ-
садга мувофиқлигини теран идрок 
этди ва буни сайловчилар билан 
мулоқотида далиллар билан асос-
лаб берди. 

Инсоннинг умри йиллар билан 
ўлчанмаслигини биз ҳақиқий ва-
танпарвар, халқпарвар зот, юзлаб 
десак камлик қилар, балки минг-
лаб ёшларга устозлик, мураббий-
лик қилган Ўктам Умурзоқовнинг 
сермазмун ҳаёти ва ибратли фао-
лияти мисолида кўп бора  гувоҳи 
бўлганмиз. Сабаби, дунёдан ўт-
ганларига бир йилдан ўтган бўлса-
лар-да, ҳамон унинг муборак номи 
кўп давраларда фахр билан тил-
га олинади, унутилмас воқеалар 
мисолида хотирланади. Масалан, 
пойтахтимизнинг Мирзо Улуғбек 
туманидаги Мустақиллик, Оқи-
бат, Шаҳрисабз, Лашкарбеги ва 
Мирзакалон Исмоилий маҳалла-
ларида шахсан у кишининг ташаб-
буслари билан амалга оширилган 
бунёдкорлик ва ободонлаштириш 
ишларининг ўзи бир катта китоб-
га сиғмайди. Ёки шу ҳудудда бар-
по этилган спорт майдончалари 
бугун ёшлар билан гавжумлигини 
кўриб кўз қувонади. Неча юзлаб 
эҳтиёжманд оилалар, фахрий-
ларга ижтимоий ёрдам кўрсатил-
гани-чи? Оила, маҳалла муаммо-
ларига ҳам бефарқ бўлмасдан 
имконияти доирасида моддий ва 

маънавий ёрдамини аямади. 
Эътироф этмоқ керакки, бун-

дай хайрли ишларни Тошкент ир-
ригация ва қишлоқ хўжалигини 
механизациялаш муҳандислари 
институти ректори ёхуд Респуб-
лика олий таълим кенгаши ра-
иси ёки нуфузли партия вакили 
– депутатлик ваколати юзасидан 
амалга оширмади, аксинча, бу ка-
би савобли ишларга чин маънода 
халқчил, хокисор, оддий инсон-
нинг бурчи, қалб қўри сифатида 
қаради. 

Тўла ишонч билан айтиш 
мумкинки, сиёсат, таълим ва раҳ-
барлик бобида ўзига хос ибрат 
мактаби яратиб кетган Ўктам Пар-
даевнинг бой тажрибалари бу-
гун парламентнинг қуйи палатаси 
ҳамда маҳаллий кенгашларга сай-
ланган депутатлар учун ҳам катта 
сабоқ вазифасини ўтайди.

Раҳимбой ЖУМАНИЁЗОВ,
Тошкент ирригация ва 

қишлоқ хўжалигини 
механизациялаш 

муҳандислари институти 
миллий тадқиқот 

университети матбуот 
хизмати раҳбари

Мамлакат тақдири фидойи, кенг дунёқарашга эга, 
илмпарвар, сиёсий зийрак инсонлар билан чамбарчас 
боғлиқ. Чунки уларда юрт қисматига дахлдорлик туйғуси 
ва фуқаролик бурчини англаш ҳисси устуворлик касб 
этади. Раҳбар сифатида ижтимоий-сиёсий жараёндан 
четда туриш мумкин эмас. Шунинг учун ҳам иқтисод 
фанлари доктори, профессор Ўктам Умурзоқовнинг 
депутатлик фаолияти кўпичликка ибрат мактаби бўлиб 
хизмат қилади десак муболаға қилмаймиз.

АЗИЗЛИГИ 
БОҒЧАСИДАН 
БОШЛАНАР

Бизнинг оилани 
том маънода бир 
соҳага – мактабгача 
таълим тизимига  
ихтисослашган деб 
айтиш мумкин. 
Раҳматли момом 
Саодат Мавлонова 
бутун умрини ёш 
авлод тарбиясига  
бағишлаган эди. 
Онам Интизор Сафо-
ева ҳам узоқ йиллар-
дан буён шу соҳа 
ривожи йўлида 
ишлаб келмоқда. 
Холам Манзура 
Сафоева тумандаги 
энг катта МТТлардан 
бирида мудира, анча 
муддат туман макта-
бгача таълим бўли-
мига раҳбарлик ҳам 
қилган. Холаваччам 
Иззат эса оилавий 
боғча ташкил қил-
ган. 

Демак, бугун   оиламиз-
нинг  учинчи авлод вакилла-
ри ҳам  шу соҳа бўйича му-
тахассислар бўлиб етишиб, 
жажжи болажонлар тарбия-
си йўлида хизмат қилмоқда.

Онам айтадиларки,  мо-
момиз ишлаган вақтлари 
фақат туман маркази ва баъ-
зи қишлоқлардагина боғча-
лар фаолият юритган, хо-
лос. Бу шуни англатадики, 
шарт-шароитлар яратилма-
гани боис қанча авлодлар 
учун боғчага бориш армон 
бўлиб қолган. 

Эътироф этмоқ керак-
ки, Президентимиз  ташаб-
буси билан уч йил олдин 
мактаб ёшигача бўлган бо-
лаларни мактабгача таъ-
лим ташкилотларига тўлиқ 
қамраб олиш билан боғлиқ  
савобли ишлар бошланди. 
Бунинг учун ҳудудларда ян-
гидан мактабгача таълим 
ташкилоти учун замонавий 
бинолар қад ростлади, эски-
лари капитал таъмирлашдан 
чиқарилди. Бундан ташқари, 
давлат-хусусий шериклик 
асосида МТТлар ташкил қи-
линиши соҳада чинакам та-
раққиётни бошлаб берди 
дейиш мумкин.

Масалан, ўзим муди-
ралик қилаётган МТТ ҳуду-
димизнинг “Алоқали кўл” 
маҳалласида жойлашган бў-

либ, бу даргоҳ инвестиция 
дастури доирасида таъмир-
ланиб, икки йил олдин фао-
лиятини бош лаган эди. 420 
ўринга ихтисослашган боғча-
миз жуда қисқа муддат ичи-
да болажонларнинг севимли 
масканига айланиб кетди. 
Бизда болалар яйраб ўйнаш-
лари, ҳордиқ чиқаришлари 
учун зарур барча асбоб-ус-
куналар келтирилган, бундан 
ташқари, мактаб ёшигача 
бўлган болаларга таълим бе-
риш ҳам йўлга қўйил ган.

Бир сўз билан айтганда, 
туманимизда ҳозирда мак-
таб ёшигача бўлган болажон-
ларнинг деярли 80 фоизи 
МТТларга қамраб олинган-

лиги кутилмаган ютуқ. Ёки 
мен ишлаётган қишлоқда бу 
кўрсаткич  ҳатто юз фоизни 
ташкил қилаётир. Давлат-ху-
сусий шериклик асосида МТ-
Тлар очиш орқали кейинги 
йилда тумандаги барча мак-
таб ёшигача бўлган болалар-
нинг тўлиқ қамраб олиниши 
кутиляпти. Бу эса нафақат 
вилоятимиз, балки мамлака-
тимиз миқёсида йирик кўр-
саткич бўлади деб ўйлайман. 

Давлатимиз раҳбари-
нинг келажагимиз эгалари 
бўлган ёш авлодни ҳар то-

монлама баркамол, билимли 
қилиб тарбиялаш, уларга му-
каммал сабоқ бериш бораси-
даги ташаббуслари натижа-
ларини бугунга келиб яққол 
кўриб турибмиз. Буларнинг 
барчаси бор-йўғи уч йилда 
амалга оширилгани ҳайрат-
ланарли янгилик эмасми?!

Юртимизда амалга оши-
рилаётган ислоҳотлар ҳаёти-
мизнинг бош қомуси бўлмиш 
Конститутциямизга ўзгартиш 
ва қўшимчалар киритишни 
талаб қилаётгани боис ҳо-
зирда Асосий қонунимиз-
нинг янгича кўриниши – унга 
таклиф қилинаётган ўзгар-
тиш ва қўшимчалар бораси-
да жойларда кенг кўламли 

тарғибот-ташвиқот ишлари 
олиб борилмоқда. Фуқаро-
лар Бош қомусимизга кири-
тилаётган ўзгартириш ларни 
маъқулламоқда.

Сўнгги 6 йилда амалиёт-
га айлантирилган улкан ис-
лоҳотлар жараёни асрларга 
татигулик ўзгариш ва янги-
ликларни бошлаб берди. Бу 
ислоҳотлар самарасини ҳар 
бир соҳада, ҳар бир қадамда 
кўриб турибмиз. Мен бугун 
фақат ўзим фаолият юрита-
ётган соҳа хусусидагина мух-
тасар сўз юритдим, холос. 

Бундай эътирофни барча 
соҳа вакиллари ҳеч иккилан-
май айта оладилар.

Президентимизнинг “Ўз-
бекистон Республикаси дав-
лат мустақиллигининг ўттиз 
бир йиллик байрамига тайёр-
гарлик кўриш ва уни юқори 
савияда ўтказиш  тўғрисида” 
ги қарорининг мазмун-моҳи-
ятида “Эл азиз, инсон азиз” 
деган бош ғоянинг устувор 
экани бежиз эмас. 

Демак, эл азизки, фар-
зандлари тарбияланишлари, 
билим олишлари, касб-ҳунар 
ўрганиш лари учун барча шаро-
итлар тизимли равишда яратиб 
берилган.

Инсон азизки, унга бўл-

ган эътибор боғчадан,  яъни  
деярли чақалоқ вақтидан 
бош ланади. 

Шундай бахту саодат-
ни,  имкону қадриятли бер-
ган мус тақиллигимиз абадий 
бўлсин!

Гулирухсор 
ҚАЛАНДАРОВА,

Ҳазорасп туманидаги 
15-давлат 

мактабгача таълим 
ташкилоти директори

Хоразм вилояти 

3131

Юртимизда қутлуғ сана-
лар кўп. Уларнинг ҳар бири ўз 
анъаналарига эга. Моҳиятан – 
ҳурлик, озодлик, ўз тақдирини 
ўзи белгилаш ҳуқуқи, мазмунан 
– тинчлик, бунёдкорлик, фа-
ровонлик каби тушунчаларни 
жамлаган мустақиллик байрами 
улар орасида алоҳида аҳами-
ятга эга. Чунки айнан истиқлол 
сабаб тамаддун бешикларидан 
бири бўлган Ватанимиз жаҳон 
ҳамжамиятида ўзининг муносиб 
ўрнини эгаллади. Бирлашган 
Миллатлар Ташкилоти биноси 
олдида ярим ой ва ўн икки юл-
дуз шакли туширилган байроғи-
миз мағрур ҳилпирай бошлади.
Гарчи озодлик қуёши чиққанига 31 йил 

тўлаётган бўлса-да, сўнгги олти йилда дунё 
аҳли  миллатимизга хос фазилатлар – қалби 
қайноқлик, қўшнилар билан аҳил-иноқлик, 
фидойилик, меҳнатсеварлик, инсон қадри-
ни улуғлаш каби ғояларни ўтаётган кунининг 
бош мезонига айлантирган Янги Ўзбекистонни 
кашф қилди.

Кўплаб ижобий янгиликлар халқимизнинг 
турмуш тарзини тубдан ўзгартириб юборди 
шу олти йил ичида. Энг муҳими, одамларнинг 
онгу шуурида, дунёқарашида рўй берди бу 
ўзгариш лар.

– Бу йилги  байрам ўзгача кайфият билан 
қарши олинмоқда, – дейди O‘zLiDeP Жиззах 
вилоят кенгаши раисининг биринчи ўринбо-
сари Шерзод Маматқулов. – Яқинда Консти-
туциявий қонун лойиҳаси қизғин муҳокамадан 
ўтди. Мазкур жараёнда одамлар мустақиллик 
туфайли нафақат миллий тарихимизнинг, дав-
латчилигимизнинг, тилимизнинг, дину диёна-
тимизнинг тикланганини, балки сўнгги йил-
ларда амалга оширилаётган ислоҳотлар боис 
инсон қадри улуғ, деган тушунча кундалик 
ҳаё тимизни белгилаб берувчи мезонга айла-
ниб бораётганини англаб етмоқдалар.

– Вилоятимизда айни пайтда бешта олий таъ-
лим муассасаси фаолият олиб бормоқда, –  дейди 
бу йил яхши ният билан Жиззах давлат педа-
гогика институтига ҳужжат топширган абиту-
риентлардан бири Музаффар Жуманиёзов. – 
Насиб қилса, албатта талаба бўламан, деган 
умиддаман.

Абитуриентнинг сўзларини эшитар экан-
миз, бир пайтлар ўқиш истагида  поезд-
га осилиб ёки автобусда тиқилиб, марказий 
шаҳарларга йўл олган йигит-қизлар ёдимизга 
тушади. Вилоятларда ҳам ҳавас қиларли олий 
даргоҳлар фаолият олиб бориши ўша кезлар 
кўпчилик учун фақат орзу эди-да...

– Тадбиркорлар сулоласиданман, – дейди 
“Самандар ширинликлари” оилавий корхо-
наси раҳбари Самандар  Исломов. – Баъзан 
ўзаро суҳбатларда яқин-яқингача тадбиркор-
лик ривожи учун қанчадан қанча тўсиқлар 
бўлганини эшитиб ҳайрон қоламан. Чунки бу-
гун ишлайман, тадбиркорлик қиламан, деган 
бирорта ёш эътибордан четда эмас.

Самандарнинг ҳайратланганича бор. 
Ҳовлисининг ярмини эгаллаган  ҳамда 50 

хил турдаги ширинлик ва  қандолат маҳ-
сулотлари етиштираётган корхона айнан 
сўнгги йилларда ёш тадбиркорларга бери-
лаётган эътибор натижасидир. “Самандар 
ширинлик лари”ни бугунги кунда  респуб-
ликамизнинг барча ҳудудларида учратиш 
мумкин. Энг муҳими, корхона ишга тушгач, 
40 нафардан ошиқ хотин-қизнинг бандлиги 
таъминланди. Бироқ ёш тадбиркор бу билан 
чегараланиб қолмоқчи эмас. У яна 2 та янги 
лойиҳани амалга ошириш иштиёқида.

Юртимизда нишонланадиган байрамлар 
турфа бўлса-да, уларни бирлаштириб туради-
ган жиҳат ягона. У ҳам бўлса, барча байрам-

ларда кам таъминланган, ижтимоий ҳимояга 
муҳтож ва ногирон инсонлар ҳолидан хабар 
олинишидир. Мустақиллик байрами шукуҳи 
кезиб юрган шу кунларда барча юртдошлари-
миз қатори партиямиз фаоллари, депутатлар 
ўз ҳудудларида кўмак ва эътиборга муҳтож 
инсонлар ҳолидан хабар олмоқдалар.

Халқ депутатлари Пахтакор туман кен-
гашидаги  O‘zLiDeP  депутатлик гуруҳи аъзо-
си Муҳаббат Ўролова бошчилигидаги  маҳал-
ла  фаоллари “Оқ булоқ” маҳалла фуқаролар 
йиғини ҳудудида истиқомат қилувчи биринчи 
гуруҳ ногирони Муқаддас Аҳмедова хонадо-
нида бўлишди. Муқаддас опага депутат ташаб-

буси билан ташкиллаштирилган саховат ёрда-
ми кўрсатилди.

– Мени йўқлаб келишганидан, ҳолимдан 
хабар олиб, елкадош бўлишганидан кўнглим 
тоғдек кўтарилди, – дейди опа мамнуният би-
лан.

Инсон зоти борки, олам-олам орзулар 
билан яшайди. Айнан ўша орзуларнинг рўёби, 
ўтаётган кунимизнинг қадрини белгилаб бера-
ди. Шулар ҳақида ўйлар эканман, Зарбдор ту-
манида “Обод қишлоқ” дастури доирасидаги 
бунёдкорлик жараёнлари сабаб ишга тушган  
фаввора олдида кечки пайт дам олиб ўтирган  
қариялар билан бўлган суҳбат ёдимга тушди.

50 йилдан ошиқ вақт бирга яшаётган чолу 
кампир фаввора ёнида ҳордиқ чиқаришаётган 
экан. Суҳбат чоғи анчагина гапга чечан момо:         
“Фарзандларимизни оқ ювиб оқ тарадик. Ху-
дога шукур, невара, чевара кўрдик. Умр бўйи 
бировдан кам бўлмасин, деб қўлимиз ишдан 
бўшамабди. Қариган чоғда энди узоқ йўлга 
ярамай қолдик. Шаҳар кезиш, мана бундай 
фонтанлар ёнида дам олиш орзу эди, болам. 
Мана, фонтанларнинг ўзи қишлоғимизга кел-
ди”, деб барчани кулдиргани ёдимга тушди.

Гарчи ҳазил ўрнида айтилган бўлса-да, 
момонинг гаплари замирида залворли ҳаёт 
ҳақиқати мужассам. Айнан мустақиллик ту-
файли бугун қишлоқларимиз, маҳалларимиз 
янада кўрк очмоқда. Турмуш фаровонлиги 
ошиб бормоқда. Момомиз айтмоқчи  қиш-
лоқларда  ҳатто фавворалар янгилик бўлмай 
қолди. Энг муҳими, одамлар эртанги куни бун-
дан ҳам фаровонроқ бўлишига ишонч билан 
қарамоқдалар.

Баҳром МИРЗАҚОБИЛОВ,
“XXI asr” мухбири

“...ФАВВОРАЛАРНИНГ ЎЗИ ҚИШЛОҒИМИЗГА КЕЛДИ”
ЗАРБДОРЛИК МОМОНИНГ ҲАЗИЛ ГАПИ ЗАМИРИДА ЗАЛВОРЛИ ҲАЁТ ҲАҚИҚАТИ МУЖАССАМ

Ўзбекистон  фермер, деҳқон  Ўзбекистон  фермер, деҳқон  
       хўжаликлари ва томорқа ер        хўжаликлари ва томорқа ер 
            эгалари кенгаши            эгалари кенгаши

 мамлакатимиз тараққиётининг ўзига хос “локомотиви” ҳисобланган фермерлар,  мамлакатимиз тараққиётининг ўзига хос “локомотиви” ҳисобланган фермерлар, 
жумладан, минг-минглаб деҳқон хўжаликлари ва томорқа ер эгаларини энг улуғ, жумладан, минг-минглаб деҳқон хўжаликлари ва томорқа ер эгаларини энг улуғ, 
энг азиз айём – Ўзбекистон Республикаси мустақиллигининг 31 йиллиги билан энг азиз айём – Ўзбекистон Республикаси мустақиллигининг 31 йиллиги билан 

самимий муборакбод этади!самимий муборакбод этади!
Йилнинг тўрт фаслида ҳам юртимиз ободлиги, халқимиз ҳаёти тўкислиги йўлидаги Йилнинг тўрт фаслида ҳам юртимиз ободлиги, халқимиз ҳаёти тўкислиги йўлидаги 

шарафли хизматларингиз алоҳида таҳсинга лойиқ.шарафли хизматларингиз алоҳида таҳсинга лойиқ.

Сизнинг азму шижоатингиз туфайли халқимизнинг турмуши фаровон, дастурхони Сизнинг азму шижоатингиз туфайли халқимизнинг турмуши фаровон, дастурхони 
ҳамиша тўкин эканини ҳар доим ҳис қиламиз ва юксак қадрлаймиз. ҳамиша тўкин эканини ҳар доим ҳис қиламиз ва юксак қадрлаймиз. 

Фурсатдан фойдаланиб, барчангизга сиҳат-саломатлик, оилавий хотиржамлик, улкан Фурсатдан фойдаланиб, барчангизга сиҳат-саломатлик, оилавий хотиржамлик, улкан 
яратувчанлик ишларингизда зафарлар тилаб қоламиз.яратувчанлик ишларингизда зафарлар тилаб қоламиз.

Истиқлолимиз абадий бўлсин! Истиқлолимиз абадий бўлсин! 

“Навоий кон-металлургия комбинати” “Навоий кон-металлургия комбинати” 

Азиз ватандошлар!Азиз ватандошлар!
Барчангизга энг улуғ, энг азиз айём – она Ватанимиз мустақиллигининг Барчангизга энг улуғ, энг азиз айём – она Ватанимиз мустақиллигининг 

31 йиллик байрами муборак бўлсин!31 йиллик байрами муборак бўлсин!
Юрт тинчлиги, халқ фаровонлиги ва мамлакатимиз Юрт тинчлиги, халқ фаровонлиги ва мамлакатимиз 

тараққиёти йўлидаги хизматларингизда муваффақият доимий тараққиёти йўлидаги хизматларингизда муваффақият доимий 
ҳамроҳингизга айлансин!ҳамроҳингизга айлансин!

Ғоят қатъий  ирода  туфайли  қўлга  киритилган  истиқлол Ғоят қатъий  ирода  туфайли  қўлга  киритилган  истиқлол 
шукуҳи  кезиб  юрган  шу  кунларда барчангизга сиҳат-саломатлик,  бахт-саодат, шукуҳи  кезиб  юрган  шу  кунларда барчангизга сиҳат-саломатлик,  бахт-саодат, 

узоқ умр,  оилавий тотувлик,  дастурхонингизга узоқ умр,  оилавий тотувлик,  дастурхонингизга 
тўкинлик,  қут-барака  тилаймиз.тўкинлик,  қут-барака  тилаймиз.

акциядорлик жамияти 

Хизматлар лицензияланган.

Хизматлар лицензияланган.

ҚУТЛОВЛАР

азиз ватандошларимизни энг буюк, энг азиз байрамимиз – азиз ватандошларимизни энг буюк, энг азиз байрамимиз – 
Ўзбекистон  Республикаси  мустақиллигининг Ўзбекистон  Республикаси  мустақиллигининг 

31 йиллиги айёми билан самимий муборакбод этади.31 йиллиги айёми билан самимий муборакбод этади.
Барчангизга сиҳат-саломатлик, хонадонларингизга файзу Барчангизга сиҳат-саломатлик, хонадонларингизга файзу 

барака ва фаровонлик тилаймиз. барака ва фаровонлик тилаймиз. 
Мустақил Ватанимизнинг тинчлиги, гуллаб-яшнаши Мустақил Ватанимизнинг тинчлиги, гуллаб-яшнаши 

ва равнақи йўлида олиб бораётган ва равнақи йўлида олиб бораётган 
ишларингизда зафарлар  ёр бўлсин!ишларингизда зафарлар  ёр бўлсин!

Ватанимиз равнақи йўлида астойдил Ватанимиз равнақи йўлида астойдил 
меҳнат қилиб, унинг юксалишига муносиб ҳисса меҳнат қилиб, унинг юксалишига муносиб ҳисса 

қўшиб келаётган кўпмиллатли халқимизни давлатимиз қўшиб келаётган кўпмиллатли халқимизни давлатимиз 
тарихидаги муҳим сана – тарихидаги муҳим сана – 

Мустақиллик куни билан самимий Мустақиллик куни билан самимий 
муборакбод этади.муборакбод этади.

Юртимиз гуллаб-яшнасин, қуёшли осмонимиз остида Юртимиз гуллаб-яшнасин, қуёшли осмонимиз остида 
тинчлик, осойишталик, барқарорлик ва тинчлик, осойишталик, барқарорлик ва 

фаровонлик абадий ҳукм сурсин!фаровонлик абадий ҳукм сурсин!

ЎЗБЕКИСТОН ЛИБЕРАЛ-ЎЗБЕКИСТОН ЛИБЕРАЛ-
ДЕМОКРАТИК ПАРТИЯСИ ДЕМОКРАТИК ПАРТИЯСИ 
ГУЛИСТОН ШАҲАР КЕНГАШИГУЛИСТОН ШАҲАР КЕНГАШИ

“BEK – QURILISH  “BEK – QURILISH  

Сирдарё вилояти 
Гулистон шаҳридаги

AVTO”AVTO”

“SAMARQAND SUV TA’MINOTI”
Тойлоқ туманидаги

масъулияти чекланган жамияти жамоаси
Эл-юртимиз мустабид тузум кишанларидан озод бўлиб, Эл-юртимиз мустабид тузум кишанларидан озод бўлиб, 

мамлакатимизнинг кўп асрлик тарихида мутлақо янги саҳифа очган мамлакатимизнинг кўп асрлик тарихида мутлақо янги саҳифа очган 
мустақиллигимизнинг 31 йиллик байрами муносабати билан барча мустақиллигимизнинг 31 йиллик байрами муносабати билан барча 

юртдошларимизни табриклаймиз.юртдошларимизни табриклаймиз.
 Барчангизга тинчлик-омонлик, бахту саодат, хонадонларингизга  Барчангизга тинчлик-омонлик, бахту саодат, хонадонларингизга 

файзу барака тилаймиз.файзу барака тилаймиз.
Барча эзгу ишларимизда Яратганнинг ўзи мададкор бўлсин!Барча эзгу ишларимизда Яратганнинг ўзи мададкор бўлсин!

Хизматлар лицензияланган.

Пойтахтимиздаги Миллий 
матбуот марказида “Аҳолини 
уй-жойлар билан таъминлашга 
доир ислоҳотлар ва унда АТБ 
“Қишлоқ қурилиш банк” ишти-
роки” мавзусида  матбуот 
анжумани ўтказилди. 

Унда банк бошқаруви раҳбарияти 
ва банкнинг тегишли таркибий тузилма-
лари масъул ходимлари ҳамда ОАВ ва-
киллари иштирок этишди.

 Тадбирда  Ўзбекистон Республика-
си Президентининг 2019 йил 28 ноябр-
даги “Ипотека кредити механизмларини 
такомиллаштиришга оид қўшимча чо-
ра-тадбирлар тўғрисида”ги, 2021 йил 11 
мартдаги “Бозор тамойилларига асос-
ланган ипотека кредитларини ажратиш 
орқали аҳолини уй-жой билан таъмин-
лашга оид қўшимча чора-тадбирлар 
тўғрисида”ги, 2021 йил 9 декабрдаги 
“Бозор тамойилларига асосланган ипо-
тека кредитлари орқали аҳолини уй-
жой билан таъминлашга оид қўшимча 
чора-тадбирлар тўғрисида”ги фармон-
лари ва 2020 йил 1 майдаги “Аҳолини 

уй-жой шароитларини яхшилаш ҳамда 
ипотека кредити бозорини янада  кен-
гайтиришга оид қўшимча чора-тадбир-
лар тўғрисида”ги қарори ижроси бўйича  
АТБ “Қишлоқ қурилиш банк” томонидан 
амалга оширилаётган ишлар ва улар-
нинг амалий натижалари ҳақида ахбо-
рот берилди. 

Тадбирда, шунингдек, давлат дас-
турлари доирасида 2021 йил ва жорий 
йил бошидан буён ажратилган ипотека 
кредитлари миқдори ҳам очиқланди. Бу 
мақсадларда 2021 йилда жами 2 трлн. 
67 млрд. 494 млн. сўмлик ҳамда жорий 
йил  1 август ҳолатига 1 трлн. 421 млрд. 
499 млн. 900 минг сўмлик ипотека кре-
дитлари ажратилган. Умуман, жорий 
йил январь-июль ойларида 10 341 та 
жисмоний шахсга ипотека кредитлари 
ажратилди.

Шу билан бирга, ипотека йўналиши-
да йил охиригача белгиланган режалар 
бўйича ҳам маълумот берилди.

Тадбирда  журналистлар ўзларини  
қизиқтирган  саволларга жавоб олди.

Сардор АМИНЖОНОВ,
“XXI asr” мухбири

“ҚИШЛОҚ ҚУРИЛИШ БАНК”: 
1 август ҳолатига 1 триллион 421 миллиард 1 август ҳолатига 1 триллион 421 миллиард 
499 миллион 900 минг сўмлик ипотека 499 миллион 900 минг сўмлик ипотека 
кредитлари ажратилдикредитлари ажратилди

Ватанимиз тарихига зарҳал ҳарфлар билан битилган шонли сана –Ватанимиз тарихига зарҳал ҳарфлар билан битилган шонли сана –
истиқлолимизнинг 31 йиллиги муносабати билан барча юртдошларимизни истиқлолимизнинг 31 йиллиги муносабати билан барча юртдошларимизни 

чин қалбдан табриклайди!чин қалбдан табриклайди!
  Инсон ҳаёти ва унинг қадр-қиммати юксак эъзоз топган   Инсон ҳаёти ва унинг қадр-қиммати юксак эъзоз топган 

юртимизда ўз касби, малакаси билан Учинчи Ренессанс пойдеворини қуришда юртимизда ўз касби, малакаси билан Учинчи Ренессанс пойдеворини қуришда 
фидойилик кўрсатаё тган барча соҳа ходимлари фаолиятида улкан  зафарлар ёр бўлсин! фидойилик кўрсатаё тган барча соҳа ходимлари фаолиятида улкан  зафарлар ёр бўлсин! 

Меҳнаткаш ва  бағрикенг халқимиз доимо соғ-омон бўлиб, бирдамлик, дўстлик ва аҳиллик Меҳнаткаш ва  бағрикенг халқимиз доимо соғ-омон бўлиб, бирдамлик, дўстлик ва аҳиллик 
туйғулари янада мустаҳкамлансин! туйғулари янада мустаҳкамлансин! 
Мустақиллигимиз абадий бўлсин!Мустақиллигимиз абадий бўлсин!

“Шўртан Газ Кимё мажмуаси”“Шўртан Газ Кимё мажмуаси”

акциядорлик жамияти жамоаси

“Деҳқонобод “Деҳқонобод 
калий заводи” калий заводи” 

юртдошларимизни юртдошларимизни 
1 сентябрь – 1 сентябрь – 

Ўзбекистон Республикаси Ўзбекистон Республикаси 
мустақиллигининг 31 йиллик мустақиллигининг 31 йиллик 
шодиёнаси билан самимий шодиёнаси билан самимий 

муборакбод этади!муборакбод этади!
Янги тараққиёт манзиллари сари Янги тараққиёт манзиллари сари 

дадил одимлаётган жонажон дадил одимлаётган жонажон 
Ватанимиз ривожига ҳисса Ватанимиз ривожига ҳисса 

қўшаётган мард ва олижаноб қўшаётган мард ва олижаноб 
халқимизга куч-қувват, мустаҳкам халқимизга куч-қувват, мустаҳкам 

соғлиқ тилаймиз.соғлиқ тилаймиз.
Хонадонингиздан тинчлик-Хонадонингиздан тинчлик-
осойишталик, файзу барака осойишталик, файзу барака 

ҳеч қачон аримасин!ҳеч қачон аримасин!

ТАБРИКЛАР

Хизматлар лицензияланган.

Хизматлар лицензияланган.

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Сардор МУСТАФОЕВСардор МУСТАФОЕВ

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар:: 
қабулхона – қабулхона – 
71 215-63-80 71 215-63-80 
(тел./факс).(тел./факс).

Обуна ва реклама Обуна ва реклама 
бўлими – бўлими – 

71 255-68-50.71 255-68-50.

“XXI asr” ижтимоий-сиёсий газетаси “XXI asr” ижтимоий-сиёсий газетаси 
Ўзбекистон Матбуот ва ахборот Ўзбекистон Матбуот ва ахборот 

агентлигида 2011 йил 14 июнда 0009-рақами билан агентлигида 2011 йил 14 июнда 0009-рақами билан 
рўйхатдан ўтказилган.рўйхатдан ўтказилган.

“Шарқ” нашриёт-матбаа акциядорлик “Шарқ” нашриёт-матбаа акциядорлик 
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида Газета офсет усулида, А-2 форматида 
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 851 Адади: 5083Буюртма рақами: Г – 851 Адади: 5083
Электрон обуна – 1355Электрон обуна – 1355

Баҳоси келишилган нархда.Баҳоси келишилган нархда.

Топширилди – 18:30Топширилди – 18:30

Газета таҳририят компьютер марказидаГазета таҳририят компьютер марказида
терилди ҳамда дизайнерлартерилди ҳамда дизайнерлар

Элёржон Неъматов,Элёржон Неъматов,
Маъруфжон РаҳмоновМаъруфжон Раҳмонов

саҳифалади.саҳифалади.

Таҳририятга келган қўлёзмалар тақриз Таҳририятга келган қўлёзмалар тақриз 
қилинмайди ва муаллифларга қилинмайди ва муаллифларга 

қайтарилмайди.қайтарилмайди.

© “XXI asr”дан олинган маълумотларга манба © “XXI asr”дан олинган маълумотларга манба 
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи Муаллифлар фикри таҳририят нуқтаи 
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри Тошкент шаҳри 

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ru

АРЗОН,  АРЗОН,  ººУЛАЙ ВА ТЕЗКОР!УЛАЙ ВА ТЕЗКОР!
Энди почтани кутиб ўтиришга ҳожат йўқ. Энди почтани кутиб ўтиришга ҳожат йўқ. 

Нашримизнинг электрон версиясига обуна бўлинг. Нашримизнинг электрон версиясига обуна бўлинг. 
Бунинг учун телефонингизга Бунинг учун телефонингизга 

“Play Market”“Play Market” ёки ёки 
“App Store”“App Store”дан дан 

“XXI asr”“XXI asr” иловасини юклаб олиб,  иловасини юклаб олиб, 
пул ўтказсангиз кифоя.пул ўтказсангиз кифоя.

Газетанинг электрон обуна нархлари:Газетанинг электрон обуна нархлари:

1212 ойлик –  ойлик – 9696 минг сўм; минг сўм;

66 ойлик –  ойлик – 4848 минг сўм. минг сўм.

МАВЗУГА ҚАЙТИБ...ЭҲТИРОМ

НАЖОТ ҚАЛЪАСИ

“ШАФТОЛИ ШОХИ – ЛАРЗОН...”“ШАФТОЛИ ШОХИ – ЛАРЗОН...”

Бош муҳаррир Бош муҳаррир 
Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Дилшод ШОУМАРОВДилшод ШОУМАРОВ

Шуҳрат БАФОЕВШуҳрат БАФОЕВ
Мавлуда ХЎЖАЕВАМавлуда ХЎЖАЕВА

Сирожиддин САЙЙИДСирожиддин САЙЙИД
Адҳам ШОДМОНОВАдҳам ШОДМОНОВ

Виктор ПАК Виктор ПАК 
Насимжон АЛИМОВНасимжон АЛИМОВ 

Сардор Сардор 
МУСТАФОЕВМУСТАФОЕВ
((Бош муҳаррир Бош муҳаррир 

ўринбосари)ўринбосари)

ХАЛҚ ҚЎШИҚЛАРИДАН 
БИРИДА “ШАФТОЛИ ШОХИ 
ЛАРЗОН” ДЕГАН АЖОЙИБ 
МИСРА ЖАРАНГЛАЙДИ. 
ЁЙИБРОҚ ИФОДАЛАГАНДА 
“ШАМОЛДА ШАФТОЛИ 
ШОХИ ТИНИМСИЗ БИР У 
ЁҚҚА, БИР БУ ЁҚҚА ОҒИБ, 
ҚИМИРЛАБ ТУРАДИ”, ДЕГАН 
МАЪНО АНГЛАШИЛАДИ. 
ШУ ЙИЛНИНГ 28 ИЮЛЬ 
КУНИ ШУ САТР ҚАЙТА-
ҚАЙТА ЁДГА ТУШДИ. 
ЧУНКИ ШУ КУНИ, ОЧИҒИ, 
КЎП КИШИЛАРНИНГ 
ФИКРИ ҲАМ “ЛАРЗОН”
БЎЛИШИГА, ЯЪНИ БИР У 
ЁҚҚА, БИР БУ ЁҚҚА ОҒИБ 
ТУРИШИГА ЯНА БИР КАРРА 
АМИН БЎЛДИМ. 

Бироз ноқулайроқ бўлса ҳам, 
бир-бирига бевосита боғлиқ иккита 
мисол келтираман. 

Қайси куни эрталаб бир таниқли 
қаламкашимиз “Telegram”даги канали 
орқали, жумладан: “Кейинги пайтлар-
да “фуқаро” сўзи устида бораётган 
баҳс-мунозаралардан хабардорсиз. 
Чиндан ҳам, бу сўз арабча “фақир”, 
яъни “камбағал” сўзининг кўплигини 
англатади. Ўтган асрларда ҳам 
тилимизда бу сўз аҳолининг камбағал 
қатламига нисбатан айтилган. 
Вақтида шу сўзни қабул қилаётган 
пайтимизда чуқур ўйлаб кўриш 
керак эди. Энди билмадим. Биргина 
сўзни луғатимиздан, айниқса, 
юридик термин сифатида расмий 
ҳужжатлардан чиқариб ташлаш қанча 
оворагарчилик ва харажатларга 
сабаб бўларкин”, деб ёзди. 

Телепатик тасодифни қарангки, 
ўша куни “XXI asr” газетасида 
каминанинг “Нега “фуқаро”га ёпи-
шасиз?” сарлавҳали мақоласи 
чиқди. Ўқиган бўлсангиз, унда 
бу сўзни Конституциямиз учун 
махсус ўйлаб топмаганимиз, яъни 
уни томдан тараша тушгандек, 
тасодифан, сунъий равишда ёки 
хато тарзда қабул қилмаганимиз, 
“граждан” маъносини ифодалаши 
жараёни тадрижий тарзда, табиий 
ривожланиш йўли билан кечгани, 
ўрта асрларда ҳам у секин-аста 
“граждан” маъносини ифодалашга 
ўтгани олти асрлик илмий-адабий 
манбалар асосида исботлаб 
берилди, унинг “камбағаллар”
деган маънони ифодалаши бугун 
кенг омманинг ёди-хаёлида ҳам 
йўқлиги айтилди. Шу тариқа бундай 

қитмир гапларга, бузғунчиликка 
етаклайдиган машмашаларга чек 
қўйиш, сохта ақллилик қилмаслик, 
тилимизни бунақа ўзимизча тафтиш 
этиб, халқни чалғитмаслик, хуллас, 
кераксиз жойни қашламасликка 
чақирилди.

Орадан бир неча соат ўтиб, 
ўша “фуқаро” сўзи билан боғлиқ 
можарони эслатган таниқли 
қаламкаш: “Мен шахсан “фуқаро” 
атамасига қарши эмасман”, деб ёзиб 
турибди-да! Бу-ку майли, каминанинг 
фикрини қувватлайдиган мана бу 
фактни қайд этибди: “Турди Фароғий 
ҳам ёзади: “Едингиз барчангиз итдек 
фуқаронинг этини”, деб”. 

Бу ёғи қандоқ бўлди? Ахир, 
ўзи келтирган бу факт унинг 
эрталаб айтган: “Ўтган асрларда ҳам 
тилимизда бу сўз аҳолининг камбағал 
қатламига нисбатан айтилган”, деган 
фикрини тамоман инкор этади-
ку! Нима, ё Турди Фароғий ўрта 
асрларда яшамаганми?!

Гап шундаки, фикрга қарши 
фикр ўз вазифасини бажарди: 

газетадаги бир мақола ўша куниёқ 
бир одамни хато хулосадан қайтарди. 
Шунга хурсанд бўлишимиз керак.

Иккинчи мисол шуки, камина-
нинг “фуқаро” сўзи таҳлилига 
бағишланган мақоласи ҳақида ўша 
28 июль куни каллайи саҳарлаб 
яна бир таниқли журналистимиз 
“Facebook” орқали бонг урди. 
Жумладан: “Фуқаро” сўзи тилимизга 
“граждан” маъносида ўрнашиб бўл-
ди. ...Шахсан мен устознинг фикрла-
рини тўла қўллаб-қувватлайман”, деб 
ёзди. Юз бора раҳмат! Ҳатто, бирпас 
ўтиб, “Telegram” орқали каминага: 
“XXI asr”ни ўқидим. Зўр. Фикримиз 
бир”, деб ҳам битди. Бунисига энди 
минг раҳмат! 

Аммо “Facebook” учқур от 
эмасми? Дарҳол эътироз ҳам 
пайдо бўлди – биров, каминанинг 
мақоласини ўқиб ҳам ўтирмасдан: 
“Мен ҳам аввал шунақа фикрлар 
эдим. Лекин: “Лақабдан насиба бўла-
ди”, деган ҳадис ўқигандим. Ўша-
нинг учун “фуқаро” ўрнига “ватан-
дош” ё бошқа шу каби ёқимли ибора 

ишлатилишини истайман”, деб ёзди.
Камина унга ҳазрат пайғамбаримиз 
(с. а. в.)нинг: “Ал-фақру фахрий ва 
биҳи афтахиру ала соир ил-анбиё”,
яъни “Фақирлик (камбағаллик) ме-
нинг фахримдир ва мен у билан 
фахрланаман”, – деган ҳадислари 
ҳам борлигини эслатиб ўтирмадим.

Эрталаб аввал “Facebook”,
кейин “Telegram” орқали бизга 
фикрдошлигини ошкор этган ҳалиги 
таниқли журналист бу гапдан кейин 
ўша заҳоти фикрини ўзгартириб: 
“Эҳтимол, “граждан”га қайтиш керак-
дир”, деб ўтирибди-ку! 

Ана, холос! 
Ахир, “фуқаро” сўзи Конституция 

ва қонунларга кирган, халқ орасида 
аллақачон оммалашиб улгурган, 
Ўзбекистон Республикасининг “Ўз-
бекистон Республикасининг Конс-
титуциясига ўзгартиш ва қўшим-
чалар киритиш тўғрисида”ги 
Конституциявий қонуни лойиҳасида 
шундайича қолдирилган, бунинг ҳар 
тарафлама тўғрилиги асосланган 
мақола ёзилган бўлса, энди ким 
“граждан”га қайтади? Буни айтишдан 
мақсад нима? Айтган билан бир 
нарса ўзгарадими? Арининг уяси яна 
қайтадан кавлаб қўйилади, вассалом. 
Бу фикрсизлик, тутуруқсизлик, 
оғмачилик, қатъиятсизликдан бошқа 
нарса эмас-ку! 

Келинг, олдинги мақоламда 
айтмаганим бир гапни энди айтай: 
ҳозирги шароитда Конституциядаги 
биргина “фуқаро” сўзини ўзгартириш 
мамлакат учун қанча пулга тушишини 
бир кўз олдингизга келтиринг, 
биродар! Қонунларни қўя турайлик, 
миллион-миллион кишининг пас-
портини алмаштиришнинг ўзи 
бўладими? Шу сўзнинг араб тилида 
мавжуд, лекин бугун халқимизнинг 
эс -хаёлида йўқ маъноси ўзимиз мус-
тақил давлат сифатида иқтисодий 
жиҳатдан энди қаддимизни ростлаб 
олаётган пайтимизда шундай 
миллиард-миллиардларни сарфлаш 
даражасида сизга халақит қилдими?

Хитойнинг буюк донишманди 
Конфуций: “Фикрини ўзгартира ол-
майдиган инсон инсон эмас”, деган. 
Модомики, шундай экан, келинг, 
фикри шафтоли шохидек силкиниб 
турадиган бу биродарларимиздан 
гина қилишни тўхтатайлик-да, 
яхшиси, уларнинг фикрини “фуқа-
ро” атамаси тилимизда ҳар 
тарафлама тўғри ишлатилаётганига 
ишонтирайлик. 

Султонмурод ОЛИМ,
Ўзбекистонда хизмат кўрсатган 

маданият ходими

Элликқалъа деса, устоз Муҳам-
мад Юсуфнинг жони кирарди. Кўзи 
чақнаб, юзи ёришиб кетарди.

– Зўр жойлар! Тарихий ерлар! 
Одамлариям баланд, кенг... Айниқ-
са... – деб қўярди.

Эсингизда бўлса, Мустақиллик-
нинг дастлабки йилларида мафкура 
инқирози изидан моддий, унинг ке-
тидан маънавий инқироз бошланди. 
Ит ҳам, бит ҳам ўзини бозорга урди, 
одам боласи ҳамма нарсани сотиш-
га, пулга чақишга ўрганди. Адабиёт 
елкасидан нафас ола бошлади. Улуғ 
адибимиз  Шукур Холмирзаевнинг 
“Адабиёт ўладими?” деган қўрқинч 
саволи ўшанда кўндаланг қўйилгани-
ям эсда бордир.

Ана ўша, ит эгасини, пишак 
“поччаси”ни тан олмай қўйган пай-
ти адабиёт жуғрофиясида  Ақчакўл 
деган маскан пайдо бўлди-ю, унинг 
жонбахш эпкини шоир кўнгиллар-
ни сийпалаб ўтди. Шеърга қорин 
тўярмиди, деб юрганлар иккиланиб 
қолди, Ақчакўлнинг дастурхониям 
шоҳона эди-да! Бу қутли  дастурхон 
атрофида адабиётимизнинг клас-
сиклари – Тўлекедан тортиб, Эркин 
акагача, Ибройим оғадан Абдулла 
акагача, Омон акадан Усмон акага-
ча, Матназар оғадан Анвар акагача...
гурунглашган, тонготар шеър базми 
қуришган. 

Шоирга сомъе керак, дейди 
буюк Пушкин. Сомъе фақат эшит-
гувчигина эмас, балки хайрихоҳ 
ҳамдир. Ана шу хайрихоҳ – яхши-
лик истовчи валинеъмат ижодкор 
тақдирини ўзгартириб юбориши 
мумкин. Шундай олижаноб ин-
сон, билиб турибсиз, Неъмати л-

ла оға Худойберганов бўлди. Раҳ-
матли Муҳаммад аканинг юрагига 
Элликқалъани иссиқ қилган шахс 
Неъматилла оға бўлади. 

2000 йиллари адабиёт пойтахти 
Элликқалъага кўчишига  сабабчиям 
ана шу соҳиби дил эди. Юзлаб қалам 
аҳлини сийлаб,  “урилганлар”нинг 
кўнглини кўтарган, ёшларга ҳомий-
лик қилган замона меценати ким эди 
деган саволга жавобимиз-да шу ин-
сон тимсолида.

Биз ҳам оғанинг кўп марта меҳ-
мони бўлганмиз, тузини тотганмиз. 
Дастурхон учун, албатта, бурчлимиз. 
Аммо оға берган ишонч ва илҳом 
учун умр борича миннатдормиз!

Ўзбекнинг булбул шоири  
Муҳаммад Юсуф Элликқалъа деса, 
жонини берарди...

Ўша Элликқалъани одам соғи-
нади, Ақчакўл жилваларини туш 
кўради. Ана, дейман мен, муҳит бир-
гина инсонга боғлиқ бўлиши мумкин 
экан-да! Қани ўша нашъу намо, шои-
рона сурур?

Билмайсизми? Мен биламан, 
бунинг бари Неъматилла оғамнинг 
юрагига кўчиб ўтган. У кишини зи-
ёрат қилинг, суҳбатини  олинг, шо-
ирлигингиз ёдга тушади, агар шоир 
бўлмасангиз, одамлигингизни эслай-
сиз.

Илоҳо, миллат ойдинлари эсон 
бўлсин! Тангрим, уларни эл учун 
асрагайсан! Омийн!

Иқбол МИРЗО,
Ўзбекистон халқ шоири,

Олий Мажлис Қонунчилик 
палатаси депутати, 

O‘zLiDeP фракцияси аъзоси

ФИДОЙИЛИК ҲАР КИМНИНГ ҚЎЛИДАН КЕЛАВЕРМАЙДИ. 
ЯХШИЛИК ҚИЛМОҚ, ОДАМЛАР ОРАСИДА ОБРЎ-ЭЪТИБОР 
ҚОЗОНМОҚ ҲАМ ОСОН ЭМАС. БУ ДУНЁДА ШУНДАЙ ИНСОН-
ЛАР БОРКИ, ЭЛ-УЛУСГА ЭЗГУЛИК УЛАШМОҚНИ ЎЗИНИНГ 
ҲАЁТИЙ АЪМОЛИ, ОДАМИЙЛИК ВАЗИФАСИ ДЕБ БИЛАДИ ВА 
ҲЕЧ ҚАЧОН БУ БОРАДА МАҚТАНМАЙДИ.

АНА ШУНДАЙ ЮРТДОШЛАРИМИЗДАН БИРИ НЕЪМАТИЛЛА 
ХУДОЙБЕРГАНОВНИ КЎПЧИЛИК ТАНИЙДИ, ЎРНИ КЕЛСА, 
УНИНГ САВОБТАЛАБ ИНСОН СИФАТИДА ЭКАНИГА АЛОҲИДА 
УРҒУ, БАҲО БЕРАДИ. КЎП ЙИЛЛАР ҲУКУМАТ ИДОРАСИДА, 
КЕЙИН ОРОЛБЎЙИДА, ҚОРАҚАЛПОҒИСТОН РЕСПУБЛИКАСИ-
НИНГ ТЎРТКЎЛ, ЭЛЛИКҚАЛЪА ТУМАНЛАРИДА РАҲБАРЛИК 
ЛАВОЗИМЛАРИДА, ҚОЛАВЕРСА, БИР НЕЧА МУДДАТ ДЕПУТАТ 
СИФАТИДА ҲАЛОЛ ХИЗМАТ ҚИЛДИ. 

“ДЎСТЛИК” ОРДЕНИ СОҲИБИ, “ҚОРАҚАЛПОҒИСТОН РЕСПУБ-
ЛИКАСИДА ХИЗМАТ КЎРСАТГАН ИҚТИСОДЧИ”, ДАВЛАТ ВА 
ЖАМОАТ АРБОБИ, ЕТУК МУТАХАССИС, ЧИН МАЪНОДА ЎЗБЕК 
АДАБИЁТИ ВА САНЪАТИ ФИДОЙИСИ НЕЪМАТИЛЛА ХУДОЙБЕР-
ГАНОВ ШУ ЙИЛНИНГ 27 АВГУСТ КУНИ ТАБАРРУК ЕТМИШ ЁШГА 
ТЎЛАДИ. АЙНИ КАМОЛОТ ФАСЛИГА ЕТИБ КЕЛГАН УСТОЗ 
ҲАМОН ИЗЛАНИШДА, ҲОЗИРГИ КУНДА ТОШКЕНТ ДАВЛАТ 
АГРАР УНИВЕРСИТЕТИДА ЁШЛАРГА ТАЪЛИМ БЕРИШ БАРОБА-
РИДА ЎЗИ ҲАМ ИЛМИЙ ФАОЛИЯТ БИЛАН МАШҒУЛ. 


